
Yunit 3: Mapaglikhang Paggalugad

Gusto mo bang makagalaw na may hawak na bagay tulad ng nasa itaas na larawan? Maaaring mahirap sa una subalit kapag madalas at wasto ang gawain, ito’y matututuhan din hanggang sa maging perpekto. Subukin ang mga gawaing kabilang sa susunod na aralin, magagawa mo at maisasakatuparan ang sumusunod:

· Makagalaw nang mabagal, mabilis, at nagpapakita na may hawak na mabigat at magaan;
· Maunawaan ang pagkakaiba ng malaya at di malayang  paggalaw;

· Maisagawa  ang mga larong may  kaugnayan sa gawain habang umaawit;

· Makilahok sa mga payak o simpleng laro   na may kapareha at may hawak na bagay o gamit; at

· Makilahok sa masasaya at mahihirap  na           gawaing pampalakas ng katawan.
Modyul 6:  Mga Ritmo

Naaalala mo ba kung gaano ka kasaya kapag naglalaro? Naisip mo bang maging isang diwata, superhero, alagang hayop, bulaklak, paruparo, eroplano, makina, at iba pang nilikha dahil sa iyong malikhaing imahinasyon?
Paganahin ang iyong imahinasyon upang magawa ang mga susunod na pagsasanay.  

Gawain 21 – Madramang Ritmo

Panuto:
Lumikha ng galaw sa  saliw ng musika na nagsasakilos ng sumusunod.  Gumalaw  nang mabagal o mabilis, galaw na nagpapakita na may magaan o mabigat na dala sa isang maluwag o masikip na  espasyo.
1. Pagtatayo ng bahay

2. Pagpapalipad ng saranggola

3. Paglalakbay sa kalawakan

4. Pagbibigay-kahulugan kina Darna, Dyesebel, Captain Barbel, Panday, at Lastikman 

Gaano mo kahusay na naisagawa ang gawain? Iguhit o ilarawan ang iyong damdamin sa kuwaderno.
Gawain 22 – Malikhaing Ritmo

Panuto:
Magdala ng isang lobo, maliit na bola, laso, pamaypay, o anumang bagay na maaari mong gamitin sa gawaing ito.

Iguhit ang ginawa mong galaw kasama ang bagay na iyong dinala. 

Mabagal ba o mabilis ang ginawa mong galaw?
Naipakita mo ba ang paggalaw na may mabigat o magaang dala? 
Paano ka gumalaw  kapag magaan ang dala mo?   
Kung mabigat naman? 
Ano ang naramdaman mo sa gawaing ito? 
Pinakamagaling 

Magaling
 Di gaanong magaling
Di magaling
Gawain  23 – Awiting may Kilos

Panuto:
Alalahanin ang awit na “Magtanim  ay Di 

                 Biro”

Unang  Hamon : Lumikha ng kilos  para sa awit.
Magtanim ay Di Biro
Magtanim ay di biro

Maghapong nakayuko

Di naman makatayo

Di naman makaupo
(Ulitin)
Halina, halina mga kasama

Tayo'y magsipag-unat-unat

Magpanibago tayo ng lakas

Para sa araw ng bukas.
Pangalawang Hamon: Kumuha  ng  kapareha at lumikha ng sariling tono ng awit. Palitan ang salitang may salungguhit at bigyan ng kaukulang kilos. 

Ano ang naramdaman mo sa gawaing ito? 
Pinakamagaling 

Magaling
Di gaanong magaling

Di magaling
Gawain 24 – Pagsusuri sa Natutuhan

Panuto:
Tingnan ang mga larawan at sabihin kung ang galaw ay mabagal, mabilis  o  nagpapakita na may magaan o mabigat na dala.

         ______________________________              ___________________________

         ______________________________              ___________________________

Ang kagamitan sa pagtuturong ito ay magkatuwang na inihanda at sinuri ng mga edukador mula sa mga publiko at pribadong paaralan, kolehiyo, at / o unibersidad. Hinihikayat namin ang mga guro at ibang nasa larangan ng edukasyon na mag-email ng kanilang puna at mungkahi sa Kagawaran ng Edukasyon sa action@deped.gov.ph.   


Mahalaga sa amin ang inyong mga puna at mungkahi.

